
MOCIÓN

APOIO INSTITUCIONAL EN SOLlDARIEDADE COA FAMILIA DE AURORA MANCEBO LEIRÓS, DESAPARECIDA O PASADO 27 DE FEBREIRO

O pasado día 27 de febreiro desapareceu en Tarragona Aurora Mancebo Leirós. Aurora, mantiña unha importante relación con Vilagarcía, onde ten pasado algunha tempada na casa dos seus familiares, posto que o seu avó materno é natural do nosa cidade, onde se criou a nai de Aurora, Mª Dolores Leirós.

Ese día Aurora saíu do seu domicilio ás 21 :30 horas, indocumentada, sen cartos, e sen móbil, polo que a súa familia supón que se dirixía ó parque da urbanización onde reside e que se atopa a uns 50 metros da vivenda ou ben que a esperaba algunha persoa coñecida. Nunca máis regresa nin volven a saber nada dela.

O día 10 de marzo foi atopada a súa roupa nunha paraxe natural preto de Bosques de Tarragona, a 4 Km do seu domicilio familiar, sen que ata a día de hoxe se teñan noticias dos análises que a policía científica debe ter realizado, nin tampouco información algunha sobre as xestións efectuadas. Apesares, pois, do tempo transcorrido segue esa situación de angustia, incerteza e impotencía, sen coñecer o resultado do traballo que teña realizado a policía científica en todo ese tempo.

Ante esta aparente desidia e pasividade, a súa familia leva solicitado incesantemente a colaboración e cooperación das diferentes institucións responsables para que procedan á busca e investigación do acontecido coa súa filla Aurora, sen que tampouco atoparan nin a máis mínima resposta ou contestación satisfactoría, incluso despois de ter participado en programas e realizar comparecencias en varios medios de comunicación nos que rogaron e suplicaron publicamente a colaboración das autoridades competentes na labor investigadora.

Dende fai varias semanas e dado este mutismo cada vez máis difícil de soportar pola súa familia, estanse a convocar concentracións en Tarragona, na cidade de Almansa de onde é orixinario o seu pai e tamén en Vílagarcía, actos nos que unicamente contan co apoio de familiares, amigos, compañeiros e voluntarios, para que de unha vez por todas se realice a análise das roupas que foron atopadas e se faga unha labor de busca e investigación que permitan resolver o caso.

Por todo esto, e pola imperiosa necesidade de facer unha maior presión a fin de axilizar os traballos de investigación e así evitar que o paso do tempo converta esta desaparición nun caso máis sen resolver, o Grupo Municipal do BNG propón que polo Pleno da Corporación se adopte o seguinte ACORDO:

1.- Sumarse á denuncia de desaparición de Aurora Mancebo Leirós e amosar a súa

solidariedade coa familia, apoiandoa nas accións de licita presión que se veñen desenvolvendo.

2.- Instar do Ministerio de Interior que se intensifiquen a labores de investigación policial para posibilitar o definitivo esclarecemento do caso e, consecuentemente, contribuir a paliar a situación dramática que vive a familia da desaparecida, angustiada por carecer de noticias.

Vilagarcia, 19 de maio de 2004

Xosé Castro Ratón
Portavoz 

